
	Innkalling:
	Bjørn Magne Hufthammer påpeikte at han ikkje hadde fått tilsendt innkalling og saksdokument.  

	Merknader:
	Ingen merknader.  

	Handsama saker:
	Saksnummer: 0114/05 t.o.m. 0136/05  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 20.12.2005

______________________      ______________________      ______________________

Helge Andre Njåstad         
  Jostein Blænes

     Bjørn Magne Hufthammer

Ordførar

0114/05

MØTEBOKA FRÅ MØTE 08.11.2005 

Vedtak:

  Møteboka frå møte i kommunestyret 08.11.2005 vert godkjent slik ho ligg føre.  
0115/05

UNDERSKRIVING AV MØTEBOKA 

Vedtak:

  Til å skriva under møteboka saman med ordførar vert valde:

Jostein Blænes

Bjørn Magne Hufthammer

  
0116/05

POLITISK KVARTER 

Handsaming: 

Ordføraren orienterte om:

- Snøggbåtstruktur

- Nytt frå Hordland fylkeskommune

- Auka tilskot til Austevollhallen

- Rimelegare ungdomskort

- Fylkesvegplan skal på høyring

- Status bompenger - Austevollsbrua

- Vegutbetring Hundvåkøy

- Sydentur til Kypros 2005

Øystein Rabben (H) etterlyste status i arbeidet med rehabiliuteringssenter i Bekkjarvik.

Ordføraren gav ein kort orientering og lova å komma tilbake med meir informasjon til møtet 31. januar.

Bjarte Notnæs (KrF) stilte spørsmål om planutvalet si haldning til initiativ frå Storebø Vel om vegnamn på Storebø.

Ordføraren svara at planutvalet var positiv og at det ikkje var noko i vegen for at også kommunestyret kan sende ei  positiv uttale på dette.

Kommunestyret samtykka i å sende ut ei slik uttale

Bjarte Notnæs (KrF) stilte spørsmål om status på byggefelt som kommunen har gjeve tilskot til.

Ordføraren svara at administrasjonen vil skriftleg gje status på neste møte.

  
Vedtak:

  Vert lagt ved møteboka.  
0117/05

REFERAT OG MELDINGAR 

Vedtak:

  Vert lagt ved møteboka.  
0118/05

BUDSJETT 2006 FOR KONTROLL- OG TILSYNSARBEIDET I AUSTEVOLL KOMMUNE 

Vedtak:

  Austevoll kommunestyre vedtek at den økonomiske ramme for kontroll- og tilsynsarbeid vert fastsett til kr. 402.000  ,- for 2006.

0119/05

KOMMUNALE AVGIFTER OG GEBYR M.M. FOR 2006 

Handsaming: 

Framlegg frå FRP v/Jostein Blænes:

”Austevoll kommunestyre vedtek å gje 50% rabatt på dispensasjonsaker med føremål bustad.”

Framlegg frå FRP v/Jostein Blænes:

”Austevoll kommunestyre ber rådmannen fremja sak om differensiering av gebyr for 

  reguleringsplanar.”  
Framlegg frå KRF v/Olav P. Årland:

”Ingen avgiftsauke på renovasjon.”

Framlegg frå ordførar Helge Andre Njåstad:

”Austevoll kommunestyre ber rådmannen til neste møte leggja fram sak om overføring av 

 administrasjon til SIM.”

Ved røysting var ovannemnde framlegg samrøystes vedteken.

Til slutt vart rådmannen si tilråding med endringar vedteken samrøystes.

Vedtak:

  Austevoll kommunestyret vedtek følgjande avgifts-, gebyr og betalingssatsar med verknad frå 1. januar 2006, dersom ikkje anna er sagt under dei ymse punkta:

1.     Trykking for private.

Pr. side pr. trykk, alle kostnader medrekna kr. 1,50.

2.     Foreldrebetaling i barnehagar.

Dei betalingssatsar og moderasjonsreglar som til ei kvar tid vert vedteke av Stortinget vert gjort gjeldande for Austevoll kommune.

3.     Foreldrebetaling i skulefritidsordninga.

Heil plass, pr. mnd.

kr.   2.212,-.

Halv plass, pr. mnd.

kr.   1.349,-.

Det vert gjeve søskenmoderasjon av heil plass, men slik at kr. 1.105,- pr. mnd., vert lågaste sats for heil og halv plass.

4.     Elevkontingen i kulturskulen.

Elevkontingenten i kulturskulen vert ikkje auka utover dei satsar som gjeld i dag.

Sal av tenester vert auka til kr. 10.710,- pr. time/år.

5.     Utleige av skulebygg.

Gjeldande betalingssatsar for 2005 vert gjort gjeldande for 2006 med auke på 3,0 %, med unntak av at leige av Storebø skule og Selbjørn skule etter pkt. 11 vert auka til kr. 2.500,-.

6.     Fellingsavgift for hjort.

Vaksen hjort, pr. stk.

kr.   300,-.

Hjortekalv, pr. stk.

kr.   180,-.

7.     Gebyr for byggjesaksførehaving og private regulerings- og utbyggingsplanar m.m.

Gebyrsatsane for 2006 vert vedteken slik det går fram av vedlagt gebyrregulativ.

Austevoll kommunestyre vedtek å gje 50% rabatt på dispensasjonsaker med føremål bustad.

Austevoll kommunestyre ber rådmannen fremja sak om differensiering av gebyr for 

reguleringsplanar.  
8.     Gebyr for kart- og delingsforretningar.

Gebyrsatsane for 2006 vert vedteken slik det går fram av vedlagte gebyrregulativ.

Vedteken rabattordning i kommunestyresak 007/05 vert og gjort gjeldande for 2006.

9.     Avgift på slamrenovasjon.

Avgiftssatsane for 2006 vert vedteken slik det går fram av vedlagte avgiftsregulativert.

10.   Renovasjonsavgift.

Ingen avgiftsauke på renovasjon.

Austevoll kommunestyre ber rådmannen til neste møte leggja fram sak om overføring av 

administrasjon til SIM.

11.   Eigedomsmeklargebyr.

Gebyrsatsane for 2006 vert vedteken slik det går fram av vedlagte gebyrregulativ.

12.   Avgift for tilsyn og feiing.

Avgiftssatsane for 2006 vert vedteken slik det går fram av vedlagte avgiftsreguletiv.

13.   Betaling for brann- og redningstenesta.

Betalingssatsane for 2006 vert vedteken slik det går fram av vedlagte betalingsregulativ.

  
0120/05

ØKONOMIPLAN 2006-2009 MED ÅRSBUDSJETT 2006 

Handsaming: 

Det vart omdelt:

1.   Brev av 13.12.2005 frå Utdanningsforbundet, Fagforbundet, Skolenes landsforbund og 

      Norsk sykepleierforbund.  
2.   Vedtak i arbeidsmiljøutvalet, sak 0004/05.

3.   Brev motteke 15.12.2005 frå hovudverneombodet i Austevoll.

4.   Vedtak i eldrerådet, sak 0016/05.

5.   Møteprotokoll frå møte i helse- og sosialutvalet 14.12.2005.

John Inge Vik, Per Espen Vik og Hege Storebø møtte under denne saka.

Framlegg frå FRP/SP/KRF v/Helge Andre Njåstad med tillegg til formannskapet si tilråding:

”Austevoll kommunestyre viser til at Austevollhallen no er ferdig til stor glede forheile  

 Austevoll.  Kommunestyret vurderer difor tidspunktet for å ta opp til vurdering om forholda  

 er lagt fysisk til rette for å samla ungdomskulane i Austevoll jfr. skulebruksplanen.   

 Kommunestyret ber rådmannen førebu sak om dette og ber om at alle involverte partar får  

 høve til å uttale seg.

 Endring pkt. om reduksjon helse- og sosial:  Kommunestyret ber om tilbakemelding til første  

 kommunestyremøte.

 Austevoll kommunestyre viser til at det etter formannskapet sin budsjettinnstilling framleis er  

 eit gap mellom forventa inntekter og utgifter på om lag 4 millionar kroner.  1,2 mill. i  

 reduserte pensjonskostnader er då trekt frå jfr. melding frå Kommunal og  

 regionaldepartementet.  Kommunestyret vil sterkt åtvara mot at det skal utarbeida seg ein 

 praksis der det løner seg for etatane å gå utover rammene.  Difor ønskjer kommunestyret å 

 fordele 4 mill. i reduksjon prosentvis i forhold til nettobudsjettramme til etatane.  Fordelinga 

 vert då 17% på sentraladministrasjonen, 38,8% på undervisning og 44,1% på helse- og sosial.   

 Rådmannen får i oppdrag saman med dei plitiske utval å arbeida vidare med reduksjonane og  

 gje tilbakemelding til kommunestyret på første møte.

 Austevoll kommunestyre viser til prinsippvedtak om å løyve kr. 400.000,- av  

 trafikksikringsmidlar for å realisera krøllgrasbanen på Selbjørn kombinert med å finne ei 

 løysing på trafikktilhøva ved skulen.  Kommunestyret har med glede merka seg at prosjektet 

 nærmar seg realisering og vil løyve kr. 400.000,- under føresetnad at løysinga med 

 trafikksikring er tilfredsstillande.”

Framlegg frå Arbeiderpartiet v/Jane K. Stangeland:

”Austevoll  kommunestyre startar vinter 2006 å arbeida for strukturendring innanfor skule og  

 pleie- og omsorgsektoren som vil føra til varige innsparingar utan at det går utover 

 tenestetilbodet til innbyggjarane.

 Eventuelle kompensasjonsmidlar frå staten for auka pensjonskostnader, øyremerkar  

 kommunestyret til auka rammetimetal og får på plass nattevaktstilling på Selbjørn.

 Budsjettframlegget til formannskapet blir redusert med kr. 70.000,- på IT.”

Framlegg frå Høgre v/Edvard Melingen:

”KOMMUNEN GENERELT

· SIM tar over all forvaltning og innkrevjing av gebyr for renovasjonstenesta.

· Ein gradvis nedbemanning med 4 årsverk pr. år i 4 år framover.  I nedbemanningsperioden skal det takast omsyn til naturleg avgang.

· Det vert å laga nye stillingsplaner i dei kommunale einingane for å oppnå denne reduksjonen.

· Godtgjersla til ordføraren, så lenge han har mange løna verv i tillegg til ordførarløna, vert redusert med kr. 100.000,-.

· Ein vidarefører samarbeidet med Austevoll Kraftlag ad. Oppmåling, og ein vil sjå på om dette samarbeidet kan utvidast.

· Austevoll høgre vil vera positiv til arbeidet med å koma fram til ein budsjettbalanse, då me ser det som heilt naudsynt for den framtidige drift av kommunen.

· Investeringsbudsjettet må i liten grad belasta framtidige budsjett.

· Pensjonsutgifter blir kutta med kr. 500.000,- i forhold til den auke som er førelagt.

UNDERVISNING OG KULTUR

· Vi vil fortsatt sjå på skulestrukturen.

· Selbjørn ungdomsskule vert lagt ned og elevane flyttar til Eidsbøen hausten 2006.

· Dei kommunale barnehagane vert lagt inn i eit eige selskap.

· Fagertoppen barnehage vert lagt ned og ein vil forhandle med  private om bygging av ny barnehage i Bekkjarvik.

· Det må vurderast om nokre av skulane skal bli sjølvstyrte einingar.

HELSE- OG SOSIAL

· Det må arbeidast vidare med at Selbjørn pleie- og omsorgsenter vil bli omgjort til eit rehabiliteringssenter.

· Ein vil arbeida for at trimsenteret blir ein del av denne eininga.

· Det vert ei leiing ved Selbjørn pleie- og omsorgsenter/rehabiliteringssenter og heimebaserte tenester.

· I begge tilfeller vert det å arbeida ut nye stillingsplaner.

· Ombygging og omgjering av Selbjørn pleie- og omsorgsenter til omsorgsbustader fortsetter.

· Ein vil ta kontakt med Austevoll Arbeidssamvirke og sjå om ein kan oppnå større integrering med Oasen Dagsenter – Eidsbøen bufellesskap.

Det er særs vanskeleg å halda på inndelinga me har innan kyrkja.  2 – 3 kyrkjer bør vera nok med den infrastrukturen Austevoll no vil få.  Ein ber soknerådet utreda dette og koma attende med forslag.

Austevoll høgre kan konkretisera det innteningspotensiale som ligg i dei føringar vi her har framlagt.  Det gjer vi når det er oppnådd ei viss semje om forslaga.”

Framlegg frå Venstre v/Bjørn Magne Hufthammer:

”Austevoll kommunestyre vedtek at ein fortsetjer med energisparande tiltak.

 Austevoll kommunestyre vedtek at ein jobbar for at skulane kan få låna brukte datamaskiner  

 av næringslivet i kommunen.

 Austevoll kommunestyre vedtek at det vert jobba for å sjå på kva mogelegheter ein har for å  

 knyta til seg frivilleg hjelp i helse- og sosialsektoren og i undervisning og kultursektoren.”

Framlegg frå KRF v/Bjarte Notnæs:
”Austevoll kommunestyre opnar for å gjera andre nedskjeringar enn det som står i framlegget  

 frå formanskapet, dersom ein i drøftingane vidare finn andre inndekningsmåter innanfor eigne  

 budsjett.”

Formannskapet si tilråding vart vedteken samrøystes.

Bjarte Notnæs sitt framlegg vart vedteken samrøystes.

FRP/SP/KRF sitt framlegg vart vedteke med 15 mot 11 røyster.

Arbeiderpartiet sitt framlegg, 1. avsnitt, vart vraka med 15 røyster.

Venstre sitt framlegg vart oversendt utan realitetsførehaving.

Høgre sitt framlegg vart oversendt utan realitetsførehaving.

Dei 2 siste avsnitta i Arbeiderpartiet sitt framlegg vart oversendt utan realitetsførehaving.

Ved endeleg røysting over budsjettet vart det vedteke samrøystes.

Vedtak:

  1.     Austevoll kommunestyre vedtek formannskapet sitt framlegg til budsjett for 2006 og 

        økonomiplan 2006-2009 slik den ligg føre med følgjande endringar:  
 

        Sentraladministrasjonen

       Kurs, vedlikehald, IT-utstyr, innbu/utstyr

                  350.000
        IT






                              100.000

        Reduksjon stilling flyktningrådgivar (25%)


      100.000

        Til saman                                                                                         500.000
      550.000         
  

        Skule/kultur
        Bokkjøp







     100.000
       Undervisningsmateriell 




                 300.000
       Innbu/utstyr skule/barnehage



                 200.000
       Vedlikehald






     300.000
      Leirskule/ekskursjon 





     280.000
      Til saman






              1.180.000         1.180.000
 

       Helse/sosial
       Kjøp av aldersheimplass                                 


     493.000

       Reduksjon aktivitør/arbeidsterapeutstillingar 153,9% (01.03.06)  440.000

       Reduksjon avdelingsleiarar pleie- og omsorg 150%  (01.04.06)    509.000

       Reduksjon 1 dagvakt på kvardag Storebø PO  (01.04.06)              255.000
       Psykiatrimidlar til finansiering av psykiatrisk sjukepleiar              277.000
       Støttekontakt finansiert over psykiatrimidlar                                    60.000

       Korrigering løn Eidsbøen bu.f. og omsorgsløn                               100.000

       Innbu, utstyr, kurs, vedlikehald og andre driftspostar                    600.000    

       Til saman






              2.734.000        2.734.000
       Nye reduksjonar                                                                                                 4.464.000
 
      Tal i kursiv er reduksjonar som vart gjort i 2005 og som skulle inn at it budsjett 2006.    

      Rådmannen foreslår at reduksjonane også blir gjort gjeldande for 2006. 
      Austevoll kommunestyre viser til at det er sektoren helse- og sosial som i  

      administrasjonen sitt framlegg har auka mest frå total ramme 2005 til framlegg 2006.   

       Ramme 2005 var 67,5 mill. og framlegg 2006 er 75,4 mill.  Kommunestyret ber  

       Rådmannen i samråd med utval for helsevern og sosial omsorg leggja fram ein plan for 

       kommunestyret for aktivitet på same nivå som i 2005 med tillegg av pris og lønsvekst.    

       Kommunestyret bed om tilbakemelding til første kommunestyremøte.

       Austevoll kommunestyre ber om at det vert arbeidd med revisjon av skulebruksplanen frå  

       utval for undervisning og kultur si side.  Kommunestyret føreset at planen vert endeleg  

       handsama i løpet av 2006.

       Austevoll kommunestyre gjer vedtak om å slå saman heimebasert omsorg og    

       sjukeheimane i både sone nord og sør og bed rådmannen følgje opp saka.

       Austevoll kommunestyre ber om at arbeidet som vart vedteke i Agendaprosjektet med  

       omgjering av sjukeheimsplassar til omsorgssenter held fram.  Det må takast kontakt med 

       Kommunal- og regionaldepartementet for avklaring i forhold til delar av Selbjørn pleie-   

       og  omsorgsenter.

       Austevoll kommunestyre viser til at Austevollhallen no er ferdig til stor glede for heile  

       Austevoll.  Kommunestyret vurderer difor tidspunktet for å ta opp til vurdering om  

       forholda er lagt fysisk til rette for å samla ungdomskulane i Austevoll jfr. 

       skulebruksplanen.   

       Kommunestyret ber rådmannen førebu sak om dette og ber om at alle involverte partar får  

       høve til å uttale seg.

        Austevoll kommunestyre viser til at det etter formannskapet sin budsjettinnstilling    

        Framleis er eit gap mellom forventa inntekter og utgifter på om lag 4 millionar kroner.    

       1,2 mill. i reduserte pensjonskostnader er då trekt frå jfr. melding frå Kommunal og  

        regionaldepartementet.  Kommunestyret vil sterkt åtvara mot at det skal utarbeida seg ein 

        praksis der det løner seg for etatane å gå utover rammene.  Difor ønskjer kommunestyret   

        å fordele 4 mill. i reduksjon prosentvis i forhold til nettobudsjettramme til etatane.   

        Fordelinga vert då 17% på sentraladministrasjonen, 38,8% på undervisning og 44,1% på 

        helse- og sosial.   

        Rådmannen får i oppdrag saman med dei plitiske utval å arbeida vidare med    

        reduksjonane og gje tilbakemelding til kommunestyret på første møte.

        Austevoll kommunestyre viser til prinsippvedtak om å løyve kr. 400.000,- av    

        trafikksikringsmidlar for å realisera krøllgrasbanen på Selbjørn kombinert med å finne ei 

        løysing på trafikktilhøva ved skulen.  Kommunestyret har med glede merka seg at   

        prosjektet nærmar seg realisering og vil løyve kr. 400.000,- under føresetnad at løysinga   

        med trafikksikring er tilfredsstillande.

        Austevoll kommunestyre opnar for å gjera andre nedskjeringar enn det som står i 

        framlegget frå formanskapet, dersom ein i drøftingane vidare finn andre 

        inndekningsmåter innanfor eigne budsjett.

2.     Austevoll kommunestyre vedtek det framlagde investerings- og finansieringsbudsjettet 

        slik det ligg føre.

3.     Austevoll kommunestyre vedtek at ved utskriving av skatt på formue og inntekt for 

        2006 vert høgste sats lagt til grunn.

4.     Austevoll kommunestyre vedtek at ved utskriving av eigedomsskatt for 2006 vert 7,0 

        promille (høgste sats) lagt til grunn.

5.     Austevoll kommunestyre vedtek at tilskot over hovedpost 4 kan i 1. halvår 2006 berre 

        utbetalast med inntil 50 % av budsjettert sum.

6.     Austevoll kommunestyre vedtek med bakgrunn i eit oppsamla underskot på 44,6 mill. 

        kroner, og den generelle økonomiske situasjonen, at likviditeten må styrkjast og vedtek 

        at det vert søkt fylkesmannen om auka driftskreditt.  Rådmannen får fullmakt til å inngå 

        nærare avtale om auka driftskreditt.

7.     Austevoll kommunestyre vedtek at renteinntekter frå fondsmidlar for 2006 ikkje vert 

        lagt til fonda, men går inn i drifta.

8.     Austevoll kommunestyre vedtek at det vert teke opp startlån på kr. 2.000.000,- for 

        vidare utlån.  Rådmannen får fullmakt til å godkjenna lånevilkåra.  10 % av 

        lånesummen vert avsett til tapsfond.

9.     Austevoll kommunestyre vedtek at det vert søkt om å få ta opp lån på inntil 

        kr. 6.626.000,- til finansiering av investeringar i 2006.  Rådmannen får fullmakt til å 

        godkjenna lånevilkåra.

10.   Austevoll kommunestyre vedtek at innkjøpsstoggen vert oppheva frå 1. januar 2006.

11.  Austevoll kommunestyre opnar for å gjera andre nedskjeringar enn det som står i 

       framlegget frå formanskapet, dersom ein i drøftingane vidare finn andre  

       inndekningsmåter innanfor eigne budsjett.

0121/05

VINDKRAFTUTBYGGING I AUSTEVOLL 

Handsaming: 

Per Espen Vik og Hege Storebø vart permitterte.

Framlegg frå KRF v/Bjarte Notnæs:

”Austevoll kommunestyre har drøfta vindkraft i samband med signal frå Norges Vassdrag og 

 energiverk om at det er mogeleg det berre er nettkapasitet til eit av dei prosjekta  

 kommunestyret har gjeve positiv uttale til.

 Kommunen vil – i ein slik situasjon – prioritera HybridTech sin søknad og ber om eit møte  

 med NVE for å drøfta dette.

 Austevoll  kommunestyre vil oppmoda Austevoll næringsråd ta initiativ overfor næringslivet  

 for å sikra lokal eigarskap til vindkraftressursen.  ”

Formannskapet si tilråding vart trekt.

Vedtak:

Austevoll kommunestyre har drøfta vindkraft i samband med signal frå Norges Vassdrag og 

energiverk om at det er mogeleg det berre er nettkapasitet til eit av dei prosjekta  

kommunestyret har gjeve positiv uttale til.

Kommunen vil – i ein slik situasjon – prioritera HybridTech sin søknad og ber om eit møte  

med NVE for å drøfta dette.

Austevoll  kommunestyre vil oppmoda Austevoll næringsråd ta initiativ overfor næringslivet  

for å sikra lokal eigarskap til vindkraftressursen.  
  
0122/05

PLAN FOR IDRETTSANLEGG, NÆRMILJØANLEGG OG KULTURBYGG I KOMMUNEN 2005 - 2008 

Handsaming: 

Framlegg frå Senterpartiet v/Edvard Johannes Stangeland:

”Ballbinge ved Stolmen skule og Vinnes skule vert teke inn i planen.  ”

Framlegget saman med rådmannen si tilråding vart samrøystes vedteke.

Vedtak:

  Austevoll kommunestyre vedtek Plan for idrettsanlegg og rehabilitering av kulturbygg som vart vedteken  i Austevoll idrettsråd 2. desember 2004. 

Austevoll kommune vil gje kommunal støtte til nærmiljøanlegg og rehabilitering av kulturbygg med kr 10.000 pr søkjar. På grunn av den økonomiske stoda i Austevoll kommune kan ein ikkje vere med på finansieringa av dei store anlegga

Ballbinge ved Stolmen skule og Vinnes skule vert teke inn i planen.  
0123/05

KRØLLGRASBANE I BEKKJARVIK - VIDARE ARBEID 

Vedtak:  
  1.  Austevoll kommunestyre oppnemner følgjande arbeidsgruppe til å ta seg av bygging av     

     Selbjørn idrettsanlegg:

     Frå idretten: John Bjørnar Jørgensen, Morten Fagerbakke, Hallgeir Stenevik, Geir Veivåg   

     og Christian Halstensen.

     Frå kommunen:  Karl Johan Haugland

     Gruppa må knyta til seg teknisk/fagleg hjelp.

2.  Arbeidsgruppa får i oppdrag å leggja fram eit kostnadsoverslag med finansieringsplan til 

     formannskapet.

  
0124/05

KRITERIER FOR OPPTAK AV BARN I BARNEHAGE 

Vedtak:

  

  Austevoll Kommune vedtek følgjande felles kriteriar for opptak av born i alle barnehagane i Austevoll:

OPPTAKSKRITERIAR FOR BARNEHAGAR I AUSTEVOLL KOMMUNE

· Lov om barnehagar og Lov om barneverntenester er overordna kommunale opptakskriterier.

· Austevoll Kommune har innført samordna opptak for alle barnehagar i kommunen. 

· Vi ser helst at barna har 100 % plass og gjev dei som har delt plass rett til å auka sin plass før nye vert tekne inn. Unntak: Søknader med dokumentasjon for punkt 1-3 går føre alt.

· Vi ynskjer at eldre barn skal prioriterast før yngre barn.

· Barna har plassen til dei sjølv seier han opp. Gjensidig oppseiingstid er 1 månad. Haugland Gards- og friluftsbarnehage og Sol-li barnehage har 2 månaders oppseiingstid. Siste frist for oppseiing før ferien er 1. april. 

· Ved søknad om prioritert plass etter punkt 1-8, skal dokumentasjon vedleggjast! Manglande dokumentasjon fører til at søknaden vert lavare prioritert.

· Det vert sett av ein ankeplass i kvar barnehage.

Prioriteringsliste:
1.   Barn med nedsett funksjonsevne har prioritet ved opptak etter Lov om barnehagar § 13. 

      Det skal føreliggja sakkunnig vurdering.

2.   Barn som det er fatta vedtak om etter Lov om barneverntenester §§ 4-12 og 4-4 andre og 

      fjerde lekk.  

3.   Barn som har ekstraordinære belastningar i heimen, t.d. der ein eller begge foreldra har ei       

      funksjonshemming eller ved langvarig, alvorleg sjukdom hos foreldre eller søsken.   

4.   Barn med ein forsørgjar. 

5.   Barn med minoritetsspråkleg bakgrunn.

6.   Barn med foreldre i 100 % stilling eller skulegang på heiltid.

7.   Barn  som har søsken i barnehagen.

0125/05

OMSORGSLØN 

Handsaming: 

Framlegg frå KRF v/Olav P. Årland:

”Austevoll kommunestyre tek saka til orientering, då dette er ein del av totalramma til helse- 

 og sosial omsorg.”  
Framlegget vart samrøystes vedteke.

Vedtak:

Austevoll kommunestyre tek saka til orientering, då dette er ein del av totalramma til helse- 

og sosial omsorg.   
0126/05

OMGJERING AV SELBJØRN PLEIE- OG OMSORGSENTER FRÅ SJUKEHEIM TIL OMSORGSBUSTADER.

Vedtak:

  Austevoll kommunestyre tek saka til orientering.

0127/05

NY ARBEIDS- OG VELFERDSFORVALTNING - NAV 

Vedtak:

  Austevoll kommunestyre tek saka til orientering.  
0128/05

RULLERING AV PSYKIATRIPLAN 2006 - 2008 OPPRETTING AV PLANGRUPPE.

Vedtak:

  Austevoll kommunestyre vedtek å oppretta ei plangruppe som skal koma med framlegg til rullering av psykiatriplanen.

Plangruppa får slik samansetning:

1.  4 representantar oppnemnd av rådmannen frå ulike fagavdelingar innan helse- og 

     sosialetaten og undervisningsetaten.

2.  1 representant frå Austevoll Arbeidssamvirke A/S.

3.  1 representant frå utval for helse- og sosial omsorg.

4.  1 representant frå utval for undervisning og kultur.

5.  1 brukarrepresentant.

Rådmannen oppnemnar leiar for plangruppa.

Utval for helsevern og sosialomsorg får følgjande representant til plangruppa:

Repr.:  Leiar Bjarte Notnæs

Vararepr.: Nestleiar Jostein Blænes

Utval for undervisning og kultur får følgjande representant til plangruppa:

Repr.: Leiar Helge Otterå

Vararepr.: Nestleiar Morten Storebø

0129/05

SOSIALE TENESTER - AVLASTNING. 

Vedtak:

  Austevoll kommune må starte arbeidet med etablering av kommunal avlastningsbustad for å gje tilbod om helge/ferieavlastning for heimebuande barn og unge. Dette må gjerast innanfor noverande ramme.

I etaten sitt forslag til budsjett 2006 er det tatt høgde for kjøp av ein helgeplass pr.mnd. 

0130/05

SOSIALE TENESTER - STØTTEKONTAKTORDNINGA. 

Vedtak:

  Austevoll kommune søker Fylkesmannen i Hordaland om inntil kr.20.000.- i prosjektmidler for utarbeiding av alternativ måte å organisere støttekontaktordninga.  
0131/05

SØKNAD OM KJØP AV TOMT VED STOREBØ PLEIE- OG OMSORGSENTER  TIL BYGGING AV TANNKLINIKK

Handsaming: 

Knut K. Kalvenes sa seg ugild og forlet møtet under førehavinga.  
Edvard Melingen føreslo at saka vert utsett.

Framlegget vart vraka med 12 mot 12 røyster (ordføraren si dobbelrøyst vart avgjerande).

Framlegg frå Per Otto Årland om at ”utbyggjar” i 2 line i rådmannen si tilråding vert endra til ”utbyggjarar”.

Rådmannen si tilråding vart samrøystes vraka.

Rådmannen si tilråding med Årland sitt endringsframlegg vart vedteke med 12 mot 12 røyster (ordføraren si dobbelrøyst vart avgjerande).

Vedtak:

  
Austevoll kommunestyre vedtek å opna for sal av tomt til bygging av tannklinikk ved Storebø pleie- og omsorgsenter under føresetnad av at det vert inngått avtale med utbyggjarar som sikrar utbyggjing i tråd med eksisterande planar for 2. byggjesteg ved senteret. Det er også ein føresetnad at fylkestannlegen inngår avtale med utbyggjarar om drift av tannklinikk.

Formannskapet får fullmakt til å inngå avtale og godkjenna salet.  
0132/05

GNR. 32 BNR. 0001 M.FL. SØKNAD OM OPPSTART AV PLANARBEID - SKÅR. GB: 32/0005 ENDRING AV PLAN..

Vedtak:

  

  Austevoll kommunestyre godkjenner i medhald av plan- og bygningslova § 27-2, revidert reguleringsplan for gnr. 32, bnr 1, 2, 3,   med fleire på Fataneset, Skår. Føresegnene er stempla 04.11.2005 og plankartet er dagsett 10.11.2005.

0133/05

AVVIKLING AV MIDTHORDLAND REVISJONSDISTRIKT - VAL AV  AVVIKLINGSSTYRE

Vedtak:

  Austevoll kommunestyre legg til grunn at Midthordland Revisjonsdistrikt vert avvikla, då det ikkje lenger er grunnlag for vidare drift.  Alle eigarkommunane i Midthordland Revisjonsdistrikt har inngått avtale med private revisjonsfirma frå 2005.

Kommunestyret veljer   ordføraren i Fusa, ordføraren i Os og rådmannen i Os til avviklingsstyre i Midthordland Revisjonsdistrikt.  Avviklingsstyret får fullmakt til å gjennomføra ei styrt avvikling av selskapet innanfor gjeldande lov- og regelverk, og avløyser det ordinære styret i revisjonsdistriktet frå 01.01.2006.

Austevoll kommunestyre fritek sitt valde medlem og varamedlem frå styret.

0134/05

VAL TIL OVERFORMYNDERIET 

Handsaming: 

Det vart lagt fram brev datert 19.12.2006 frå ordførar med framlegg til kandidater.  
Vedtak:

  Austevoll kommunestyre gjer slikt val til overformynderiet:

Medlem:





Funksjonstid:

Olav P. Årland, leiar




31. desember 2009

Varamedlem:







1. Magnhild Grindheim




31. desember 2007  
2. Oddvar Stangeland




31. desember 2007

0135/05

MØTEPROTOKOLL FRÅ MØTE I KONTROLLUTVALET 28. OKTOBER 2005 

Vedtak:

  Austevoll kommunestyre tek møteprotokollen frå møte i kontrollutvalet 28. oktober 2005 til orientering.  
0136/05

HOVEDUTVALA 

Handsaming: 

Framlegg frå Helge Andre Njåstad:

”Kommunestyret viser til rådmannen sitt innlegg om at utvala i praksis kan fungere som før 

 og held då fast ved dei valde utvala.”  
Vedtak:

Kommunestyret viser til rådmannen sitt innlegg om at utvala i praksis kan fungere som før 

og held då fast ved dei valde utvala.   
  
Rett utskrift:

Astrid Norunn Fagerbakke

